
وەزارەتی كشتوكاڵ پێی خۆش نییە 
زەوییە كشتوكاڵییەكان بكرێنە زەوی 

نیشتەجێبوون

جەمیل سلێمان حەیدەر وەزیری كشتوكاڵ و سەرچاوەكانی ئاو بۆ )گوڵان(:

وەزیری كشتوكاڵ و سەرچاوەكانی ئاو لەوەڵامی چەند پرسیارێكی گۆڤاری گوڵان دا، ئاماژەی بەگرفتی كەمی بودجە دەكات 
كە بۆ جێبەجێكردنی پلانی س������تراتیژی پێش������كەوتنی كشتوكاڵ گرنگە، هاوكات ئەوەشی راگەیاند كە ئەو ژمارەو زانیارییانەی 
لەبەردەس������تی وەزارەتی كشتوكاڵدایە ئەو راستییە دەس������ەلمێنێت كە ئەمساڵ بەرهەمی گەنم و سەوزەو میوەو گۆشت لەهەرێمی 
كوردستان زیادیكردووە، وەزیری كشتوكاڵ و سەرچاوەكانی ئاو تەئكیدی لەو پلانەی وەزارەت كردەوە كە بۆ پێشخستن و زیادكردنی 
قەرزی كش������توكاڵی لە س������اڵی داهاتوو دەگیرێتە بەر، هاوكات پتر لە 14 بەنداو لە هەرێمی كوردستان جێبەجێ دەكرێت و 3 لەو 
بەنداوانەش چوونەتە قۆناغی جێبەجێكردنەوە، بەوتەی بەڕێزیان بەهاوبەش������ی لەگەڵ ژمارەیەك لەوەزارەتەكانی حكومەتی هەرێم 
سنوورەكانمان لەگەڵ عێراقدا كۆنترۆڵ دەكرێت و چیتر بێ پشكنینی تەندروستی و كوالێتی ێگە نادرێت خۆراكی ناتەندروست 

بێتە كوردستانەوە.

لەبەرنامەی 
وەزارەتدایە بۆ 
ساڵی داهاتوو 

لەناوچە 
جێناكۆكەكان 
پرۆژەو كارو 

چالاكی كشوكاڵی 
ئەنجام بدرێت

بەپێی پێویست 
نەتوانراوە 

لەكەرتی پەلەوەری 
كوردستان 

سەركەوتوو بین 

زۆربەی بیزنسكارو وەبەرهێنەرانی بیانی و 
ناوخۆ روو لەكەرتی كشتوكاڵی ناكەن

ئەندازیار جەمیل س������لێمان حەی������دەر وەزیری 
كشتوكاڵ و سەرچاوەكانی ئاو: یەكگرتنەوەی 
دوو وەزارەتی كش������توكاڵ و سەرچاوەكانی ئاو 
كارێكی ئاس������ان نەب������وو، هەنگاوەكانمان بەو 
ئاراستەیەدا چوو كە لەچوارچێوەیەكی یاسایی 
دا پەیكەربەن������دی وەزارەتی نوێ دابڕێژین و 
هەردوو یاس������ای وەزارەتی پێشوو بكەینە یەك 
یاسای تازە كە تێیدا زۆر لەبەڕێوەبەرایەتییە 
گش������تییەكان یەكبگرنەوە، ب������ۆ نموونە وەكو 
لەلایەكی  ژێ������رزەوی.  ئاوی  بەڕێوەبەرایەتی 
ترەوە ئ������ەو بەڕێوەبەرایەتییەی كە كاری زۆر 
كەم ب������وو ئەو بەڕێوەبەرایەتییەمان خس������تەوە 
ن������او بەڕێوەبەرایەتییەك������ی تر، بەم ش������ێوەیە 
دوای پەس������ەندكردنی یاسای وەزارەت لەلایەن 
ئەنجومەنی وەزیران و پەرلەمانەوە ئێس������تاكە 
وردەكارییەكانی پەیكەری وەزارەت تەواو بووەو 

بۆ وەزارەتی دارایی بەرزكراوەتەوە.
• پێش دوو ساڵ لەمەوبەر پلانێكی ستراتیژی 
بۆ پەرەپێدانی كەرتی كش������توكاڵی داڕێژرا، 
بەڵام لەگەڵ تەرخانكردنی بەش������ە بودجەی 
وەزارەتەكان، بۆ پێشخستن و پەرەپێدانی كەرتی 
كش������توكاڵ و ئاودێری ب������ڕە بودجەیەكی كەم 
تەرخانكرا. پێ������ت وانییە بەبودجەیەكی كەم و 
بێ دیراسەتكردنی توانای دارایی تەرخانكراو 
مومكین نییە بتوانرێت زۆربەی زۆری بڕگەو 
خاڵەكانی پلانەكەو ئامانجەكان بخرێنە بواری 

پراكتیكییەوە؟
- پلان������ی پەرەپێدان������ی كەرتی كش������توكاڵی 
پێنجەم دەستی  لەس������اڵی 2009 لەكابینەی 
پێكراو لەم كابینەی������ەش تەواوكاری بەرنامەو 
پلانەكانی هەم������ان كابینەین، چونكە پلانەكە 
لە2009 ت������ا 2013یە، وات������ە پلانێكی پێنج 
س������اڵەیەو ئامانج������ی س������ەرەكی ئ������ەو پلانە 
س������تراتیژییە گەیش������تنمانە بەقۆناغێ������ك كە 
پێداویستییەكانی  بتوانین  نێوخۆیی  بەتوانای 
ناوخ������ۆی هەرێمەكە لەو پێنج س������اڵەدا دابین 
بكەی������ن، بەڵام لەم پلانەدا بودجەیەكی گەورە 
دان������را، كە نزیكەی 10 ملی������ار دۆلار بودجە 
بۆ جێبەجێكردنی پلانی ستراتیژی پەرەپێدانی 
كەرتی كش������توكاڵ پێش������نیار كرابوو، ئەم بڕە 
پارەیە بۆ بارودۆخی ئەمڕۆی كوردس������تان و 
عێراق زۆرە، بۆیە گەرچی تەرخانكردنی ئەو 
ب������ڕە پارەیە بۆ پێنج وەزارەتی پیشەس������ازی و 
بازرگانی و كشتوكاڵ و پلاندانان و وەزارەتی 
پێش������ووی س������ەرچاوەكانی ئاو بوو، بەڵام لەم 
قۆناغ������ەدا مومكی������ن نییە دابی������ن بكرێت، 

وایكردووە س������ەرمایەداران روو ل������ەو كەرتانە 
بكەن ك������ە قازانجی خێرای تێدایە؟ بۆ هەوڵ 
نەدراوە لەگەڵ دەستەی وەبەرهێنان گفتوگۆ 
بكرێت و ڕێگای������ەك بدۆزرێتەوە تاوەكو زیاتر 
ئاسانكاری و یارمەتی ئەو وەبەرهێنانە بكرێت 
كە لە پرۆژەی وەبەرهێنانی كش������توكاڵی كار 

دەكات؟
- بەداخ������ەوە زۆرب������ەی ئ������ەو وەبەرهێن������ەرە 
بیانیانەی كە دێنە كوردس������تان روو لەو كەرتە 
ئابوورییە دەكەن كە سوودی زیاترو خێراتر لێی 
دەس������ت دەكەوێت، بەپێچەوان������ەی پرۆژەكانی 
كش������توكاڵەوە كە كاتێك������ی زۆری دەوێت، بۆ 
نموونە پرۆژەی ش������یرەمەنی) البان( كاتێكی 
زۆری دەوێت تاوەكو مانگای شیردەر لەدەرەوە 
دەهێنرێ������ت و وردەكاری پرۆژەكەو دۆزینەوەی 
ب������ازاڕ ب������ۆ بەرهەمەكە مس������ۆگەر دەكرێت، 
تەنانەت كارگەی ئالیكیشی دەوێت، گرفتی 
نازانێت  لەوەدایە  كوردس������تانی  وەبەرهێنەری 
پرۆژەكانی وەبەرهێنانی كش������توكاڵی پرۆژەی 
بەردەوامن و بگرە لە یاس������ای وەبەرهێنانیشدا 
ئاسانكاری و یارمەتی و بگرە پاڵپشتییەكی 
باشی بۆ دانراوە بۆ نموونە لەكاتی ئەنجامدانی 
پرۆژەی كشتوكاڵی یا ئاژەڵداری و بیزنسكار 
دەتوانێت ببێتە خاوەنی ئ������ەو رووبەرە زەوییە، 
ئێستاكە دوو گەورە كۆمپانیای گەورە هاتوون 
یەكێكیان كۆمپانیای نوورە لە دەشتی شەمامك 
بۆ بەخێوكردنی 4000 مانگا لەدەرەوەی وڵات 
دەهێنن و كارگەیەك������ی ئەلبان دادەمەزرێنن، 
هەروەه������ا كۆمپانیایەكی ت������ری بەریتانی كە 
نزیكەی 800 دۆن������م زەوییان لێرە وەرگرتووەو 
بڕیاریش������ە 1000 دۆنمی تریش������یان لە بەردە 
رەش بدەین������ێ بۆ دامەزراندن������ی پرۆژەیەكی 
گەورەی ئەلبان، لەگەڵ كۆمپانیایەكی تری 
بەرازیلیش گفتوگۆو دانوس������تاندن دەكەین بۆ 
دانانی كارگەیەكی شەكر. چەندین پرۆژەی 
تری وەك چاندنی زەیتوون و دروس������تكردنی 
كارگەی تری پیشەسازی خۆراكی پێشكەش 

بەوەزارەت كراوە.
• بەڕێزت باس������ت لەقەرزی كشتوكاڵی كرد 
ئایا بەرنامەو پلانی وەزارەت بۆ ساڵی داهاتوو 
چی������ە تاوەك������و قەرزێكی زیات������ر بدرێتە ئەو 
جووتیارو بیزنس������كارانەی دەیانەوێت لەبورای 
كش������توكاڵ كار بكەن و پ������رۆژەی وەبەرهێنان 

ئەنجام بدەن؟
-لە س������اڵی 2009 تاوەك������و 50 ملیۆن دینار 
قەرزمان داوە، واتە هەر جووتیارێك پرۆژەیەك 
پێش������كەش بكات دەتوانێ������ت بڕی 50 ملیۆن 
دینار قەرزی كش������توكاڵی وەربگرێت، ساڵی 

دواكەوتنی رەزامەندی لەس������ەر بودجە كە بۆ 
مانگی 6 درێژەی كێشاو لەمانگی تەمموز 
دەست بەپڕۆژەكان كراو تەنیا توانرا پڕۆژەكان 

بخرێنە بواری جێبەجێكردنەوە.
• كاتێك بودجەی پێویست بۆ جێبەجێكردنی 
پلانی ستراتیژی پەرەپێدانی كشتوكاڵ دابین 
نەكرێت پێویست بەوە دەكات لەڕێگای هاندانی 
كەرتی تایبەت و راكێشانی وەبەرهێنانەوە بڕە 
بودجەی پێویس������ت دابین بكرێ������ت و كەرتی 
تایبەتیش رۆڵی خ������ۆی ببینێت لەپەرەپێدانی 
كەرتی كس������توكاڵ، ئایا چی كار ئاسانی و 

هەنگاوێك لەمبوارەدا نراوە؟
- كەرتی كشتوكاڵی بەبێ كەرتی وەبەرهێنان 
پێش ناكەوێ������ت، بۆی������ە كارو چالاكییەكانی 
وەزارەتی كش������توكاڵ بەو ئاراس������تەیە دەڕوات 
كارئاسانی و یارمەتی هەموو وەبەرهێنەرێكی 
نێوخۆیی و بیانی بكەین، بۆ نموونە ماوەیەك 
لەمەوبەر س������ەرۆكی هەرێم سەردانی وڵاتی 
توركیای ك������ردوو پەیوەندییەكانی نێوان هەرێم 
و ئەو وڵاتە تارادەیەكی باش ئاسایی بۆتەوەو 
بەرەو پێشەوە چووە، دوابەدوای ئەم سەردانەش 
ژمارەیەكی بەرچ������او لەكۆمپانیاكانی توركیا 
هاتن������ە هەرێم������ی كوردس������تان و لەكەرت������ی 
وەبەرهێنان كاریان كرد، بۆیە رۆژانە چەندین 
كۆمپانیای كشتوكاڵی یا پەیوەندار بەكەرتی 
كش������توكاڵی ل������ەدەرەوەی وڵات و لەتوركیاوە 
روو لەهەرێمی كوردس������تان دەكەن، هەر بۆیە 
داناوە  وەزارەتی كش������توكاڵی پلانێكم������ان  لە 
بیانی  وەبەرهێنانی  پێشخس������تنی كەرتی  بۆ 
پێشخس������تنی  پرۆژەكانی  ك������ە  نێوخۆیی،  و 
كارگەكان������ی  دامەزراندن������ی  و  كش������توكاڵ 
پیشەسازی خۆراكی لەخۆدەگرێت، لە پلانی 
2009 ب������ڕی 100 ملیار دینار تەرخانكرابوو 
ب������ۆ پێدانی ق������ەرزی كش������توكاڵی، كە تەنیا 
نزیكەی 8 ملیار سەرفكرا، چونكە ئەو كات 
سوود لەسەر دانەوەی قەرزەكە دانرابوو دوای 
رەزامەندی ئەنجومەنی وەزیران بڕی سوودمان 
لابردوو، لەبەرنامەدا هەیە قەرزی كشتوكاڵی 
پێش بخەی������ن و دەرفەتێكی ب������اش دەبێت بۆ 
پێشخس������تنی كەرتی كشتوكاڵی و زیادبوونی 

رووبەری كشتوكاڵ.
س������ەرمایەداری  بیزنس������كارو  زۆرب������ەی   •
كوردس������تانی روویان لەكەرت������ی بازرگانی و 
بەڵێندەرایەت������ی یا پرۆژەكانی نیش������تەجێبوون 
بەرهەمهێن������ان  لەكەرت������ی  وات������ە  ك������ردووە، 
لەبواری كەرتی  بەتایبەتی  دووركەوتوونەتەوە 
بەرهەمهێنانی كشتوكاڵی، بەڕێزت پێت وانییە 
كەموكورتییەك لەیاسای وەبەرهێنان هەیە كە 

زیاتر لە60%ی 
بودجەی پلانی 
ستراتیژی بۆ 
كەرتی ئاوە

لەڕێگای قەرزی 
كشتوكاڵییەوە 
دەرفەتێكی باش 
بۆ پێشخستنی 

كەرتی كشتوكاڵی 
دابین دەكەین

2010 سەقفی پێدانی قەرزی كشتوكاڵی بۆ 
80 ملیۆن دینار بەرزكرایەوە، لە بەرنامەدایە 
بۆ س������اڵی 2011 ئەو س������ەقفە زیاد بكرێت، 
دوای  جێناكۆك������ەكان  ناوچ������ە  بڕیاریش������ە 
وەزیرانی حكومەتی  ئەنجومەنی  رەزامەندی 
هەرێمی كوردس������تان ئەوانیش توانای سوود 
هەرێمی  كش������توكاڵی  لەقەرزی  وەرگرتنیان 
كوردس������تان هەبێت، كاتێك باسی یارمەتی و 
پاڵپشتی كەرتی كش������توكاڵ دەكەین هەندێك 
پرۆژە هەیە پاڵپش������تی و یارمەتی وەزارەتیش 
دەكرێت بۆ نموونە كڕینی مەكینەی تراكتۆر 
جووتی������ار دەتوانێت قەرز وەربگرێت و لەلایەن 
ئێم������ەوە 1500 دۆلار وەك كۆم������ەك پێ������ی 
دەدرێت، سیاس������ەت و بەرنام������ەی وەزارەتی 
كش������توكاڵ و سەرچاوەكانی ئاو گۆڕانكاری 
بەس������ەردا هات������ووە، بۆنموون������ە ئێم������ە تەنیا 
ئامێرو كەرەس������تەی كش������توكاڵی ناكڕین و 
دابەش������ی بكەین، بەڵكو هەڵساوین بەدانانی 
ستراتیژییەتێك كە هەرجووتیارێك پێداویستی 
چی یە لەڕێگای وەزارەت پاڵپشتی دەكرێت 
بەبەش������ێك لە پارە، تاوەكو بەپێی پێداویستی 
جووتیارەكە ئامێرو كەرەس������تە كشتوكاڵییەكان 

بۆ جووتیاران دابین بكرێن.
• لەدوا كۆنفرانسی خۆراك بەڕێزت ئاماژەت 
بەوەدا كە داتاو دوا زانیارییەكانی دەستكەوتوو 
لەكەرتی كش������توكاڵی كوردستان ئاماژە بەوە 
دەدەن ك������ە كەرتی كش������توكاڵی و بەرهەمی 
نێوخۆیی بەتایب������ەت لەبواری گەنم و میوەو 
سەوزەو گۆش������تەوە بۆ پێشەوە چوو ئایا ئەو 
داتاو زانیارییانە دڵخۆش������كەرە بەوەی كەرتی 
كشتوكاڵی بۆ پێش������ەوە چووەو هەنگاو بەرەو 
ئاسایش������ی خۆراكی لەهەرێمی كوردس������تان 

دەنرێت؟
لەئاس������تی  بەرچ������او  جیاوازییەك������ی   -
لەنێوان ساڵانی  كش������توكاڵی  بەرهەمهێنانی 
2009 ت������ا 2010 هەب������ووە، ب������ۆ نموون������ە 
كوردستان  هەرێمی  دانیشتووانی  پێداویستی 
لەبەرهەم������ی گەنم بۆ ئەو پێنج س������اڵە كە 
دانیشتووانی هەرێم بە 5 ملیۆن كەس دانراوە 
س������اڵانە نزیكەی 500 هەزار تەنە، ئەمساڵ 
بەرهەمی گەنمی كوردستان كە لە سایلۆكان 
وەرگیرا گەیش������تە نزیكەی 503هەزار تەن، 
ئ������ەم بڕە گەنمەش تەنیا گەنمی پلە )یەك و 
دوو( بوو. لەبواری بەرهەمی س������ەوزەدا گەر 
بەراوردی بكەین بەساڵی 2009 ئەوە دەبینین 
لەرووی زیادبوونی خانووی پلاستیكییەوە كە 
گەیشتوونەتە 7000 خانووی پلاستیكی ئەمە 
پێشكەوتنی  لەبواری  باشە  گۆڕانكارییەكی 

ش������ێوازی بەرهەمهێنان������ی كش������توكاڵییەوە، 
نزیكەی 1400 خانووی پلاستیكیمان دابەش 
ك������رد، تەنانەت لەبواری گۆش������تی ئاژەڵ و 
پەلەوەڕیشەوە هەنگاوی باش نراوەو ئەمساڵ 
بەرهەم������ی نێوخۆی������ی زیاد ب������ووەو مۆڵەت 
دەدرێتە هەموو بیزنسكارو جووتیارێك تاوەكو 
لەڕێگای برایم خەلیل ئاژەڵ بهێنێتە هەرێمی 
كوردس������تان ئەوەتا لەڕێ������گای برایم خەلیل 
1000 مان������گای بەرازیلی هاتۆتە هەرێمی 

كوردستان.
•  زۆر ج������ار باس������ی خۆراكی تەندروس������ت 
دەكرێت، ئایا لەگەڵ وەزارەتەكانی بازرگانی 
و پیشەسازی و تەندوستی تاچەند گفتوگۆ 
ك������راوە تاوەكو كۆنترۆڵ������ی هێنانی خۆراكی 
خراپ و ناتەندروس������ت بكرێت و پاڵپش������تی 

بەرهەمهێنانی ناوخۆیی بكرێت؟
- لێرەدا كێش������ەیەكی لێكتێگەیش������تن هەیە 
كاتێك هەرچ������ی رەخنەیەك بگیرێت لەبواری 
خۆراك و دابینكردنی پێداویستی خۆراك ئەو 
بوارەی كە بەڕێزت ئاماژەت پێدا راس������تەوخۆ 
رەخنە لەوەزارەتی كشتوكاڵ و سەرچاوەكانی 
ئ������او دەگیرێ������ت، ب������ۆ نموون������ە وەرگرتنی 
بەرهەمی گەنمی جووتیاران لە س������ایلۆكان 
هەر كەموكورتییەك هەبێت راستەوخۆ رەخنە 
لەوەزارەتەك������ەی ئێمە دەگیرێ������ت لەكاتێكدا 
ئەمە پەیوەن������دی بەوەزارەت������ی بازرگانی و 
پیشەسازییەوە هەیە، تەنانەت ئەركی هاندان و 
دانانی كارگەو پرۆژەكان دەكەوێتە ئەستۆی 
وەزارەتەكان������ی تر نەك وەزارەتی كش������توكاڵ، 
كشتوكاڵی  پەرەپێدانی  س������تراتیژی  لەپلانی 
دا هاتووە بەش������ێك لەو پلان������ە وەزارەتەكانی 
بازرگانی و پیشەسازی لەئەستۆی دەگرێت 
تەنانەت بڕە پارەی پێویستیش������یان بۆ دانراوە، 
ب������ۆ نموون������ە دروس������تكردنی س������ایلۆكان و 
پیشەسازی خۆراكی پەیوەندی بەوانەوە هەیە، 
چ لەڕێ������گای كەرتی تایبەت بێت یا كەرتی 
گشتی، ئەوانیش قەرزی پیشەسازییان هەیە. 
تەنانەت لەبەرنامەدایە سایلۆكان نوێبكرێنەوە 
و چەند س������ایلۆیەكیش دروس������ت بكرێن لە 
دەڤەری كەلارو بەردەرەش. ئێمە وەك وەزارەتی 
ئێران  س������نوورییەكانی  ناوچە  لە  كشتوكاڵی 
و توركی������اوە لەهەم������وو دەروازەكان گرەنتی 
كشتوكاڵ و بەیتەری هەیە، تەنانەت كوالێتی 
كۆنترۆڵ و تەندروستیش هەیە، ئێستاكە من 
لەگەڵ هەریەك لەبەڕێزان وەزیری پلاندانان و 
تەندروستی و بازرگانی و پیشەسازی تاوەكو 
جۆرە رێكخس������تنێك بكەین و هەر وەزارەتێك 
پێك������ەوە لەرێگای سیس������تەمێكی هاوبەش 

كۆنترۆڵی ئەو خ������ۆراك و بەرهەمە بیانییانە 
بكەی������ن، تەنانەت رەزامەن������دی ئەنجومەنی 
كۆنترۆڵكردنی  ب������ۆ  وەرگرتووە  وەزیرانم������ان 
ئەو بەرهەمانەی لەناوچەكانی ناوەراس������ت و 
خوارووی عێراقیشەوە دێت تاوەكو سنوورەكان 
بەو ش������ێوەیەی ئێس������تا كراوە نەبێت لەبەردەم 
هێنان������ی خ������ۆراك و بەرووبووم������ی خراپی 

كشتوكاڵی.
• ش������ارەزایانی ب������واری ئاب������ووری لەچەند 
بۆنەی������ەدا ئاماژەی������ان بەپلان������ی پەرەپێدانی 
كەرتی كش������توكاڵی كرد،كە پلانێكی خراپ 
نییە بەڵام ئاماژە بەچۆنیەتی جێبەجێكردنی 
پلانەكە نەكراوە، ئایا ئەمە كەموكورتیی نییە 
لەپلانە پێنج ساڵییەكەی وەزارەتی كشتوكاڵ و 
سەرچاوەكانی ئاو كە وادەكات جێبەجێكردنی 
پلانەكە لەرووی پراكتیكییەوە كارێكی ئاسان 
نەبێت؟ تاچەند وەزارەت پرسی بەشارەزایانی 
ئەكادیمی زانكۆو رێكخراوەكانی كۆمەڵگای 
چارەس������ەركردنی  ب������ۆ  ك������ردووە  مەدەن������ی 

كەموكورتییەكان؟
- ئێستاكە لەس������اڵی دووەمی جێبەجێكردنی 
پلانەكەدای������ن بەنیازین لەمانگ������ی كانوونی 
گەورە  كۆنفرانس������ێكی  ئەمس������اڵ  یەكەمی 
بكەی������ن ئێس������تاكە لەه������ەردوو مانگی 10 
دەس������ت  بچووكم������ان  كۆنفرانس������ی   11 و 
پێك������ردووە تاوەكو هەموو س������ێكتەرێك بەجیا 
سێكتەرەكەوە  هەڵس������ەنگاندنی  لەچۆنیەتی 
باشترین بۆچوون و پێشنیار بۆ داڕشتنەوەی 
بەرنامەكانم������ان داڕێژی������ن، بەتەئكید گرفت 
و كێش������ەو رێگای ناتەندروس������تمان هەیە و 
ب������ەدوای هەڵبژاردنی بەرنامەو پلانی نوێ و 
باش������تردا دەگەڕێین، تاوەكو لەسێ ساڵی تر 
چی بكەین، س������ەركەوتنی پلانی ستراتیژی 
كەرتی كشتوكاڵ پەیوەندی بەبودجەوە هەیە، 
گەربێتوو لە 60% ی ئەو پلانە بچێتە بواری 

پراكتیكییەوە بەتەئكید سەركەوتوو دەبین.
بەتەئكیدی������ش لەگەڵ ش������ارەزایانی دەرەوەی 
وڵات و ناوخ������ۆ گفتوگۆو راگۆڕینەوە كراوە 
تاوەكو لەڕێگای هەڵس������ەنگاندن و بۆچوون 
و پێش������نیارەكانیانەوە بەبەردەوام������ی پلانەكە 
باش������تر بكرێ������ت، لەوەزارەتمان ش������اندمان بۆ 
ئوسترالیا ناردووە بۆ چاندنی گەنم بەڕێگای 
تەكنەلۆژیاو شێوازی نوێ تا ئێستا بەرهەمی 
گەنمی ئێمە 1-20 بووە لەكاتێكدا لەوڵاتی 
ئوسترالیا 1- 50 بووە، ئەمە لەكاتێكدا هەمان 

ژینگەو بارودۆخی سروشتیمان هەیە.
بەتەكنەلۆژیای  دایە  وەزارەتمان  لەبەرنامەی 
نوێ و شێوازی پێشكەوتوو كەرتی كشتوكاڵ 

7000 خانووی 
بلاستیكی 
لەهەرێمی 

كوردستان دانراوەو 
كاریگەری باشی 

لەسەر زیادبوونی 
بەرهەمی 
سەوزە كرد

كێشەی كەرتی 
پەلەوەر 

لەوەدایە تاكو 
ئێستا ناتوانین 

كێبركێی بەرهەمی 
بیانی بكەین

بۆ پێشەوە ببەین.
رەنگە  گوندەكانم������ان  ئاوەدانكردن������ەوەی   •
بەگەورەترین فاكتەری پێش������كەوتنی كەرتی 
كش������توكاڵ دابنرێت كەچی ئێس������تا كۆچی 
پێچەوانە هەیە ئەمەش كاریگەری لەس������ەر 
پێشكەوتنی كەرتی كش������توكاڵ دەبێت، ئایا 
رای بەڕێزت بۆ چارەس������ەركردنی كێش������ەی 
گوندنش������ینەكان چی������ە بەتایب������ەت گرفتی 
نەبوونی بازاڕ بۆ س������اخكردنەوەی بەرهەمی 
جووتیاران ك������ە هۆكارێكی بنەڕەتی هاندانی 

كەرتی كشتوكاڵە؟
تایبەت������ە  گون������دەكان  ئاوەدانكردن������ەوەی   -
بەوەزارەتی ئاوەدانكردنەوە، پێش������تر بەرهەمی 
جووتیار كە دەنێردرایە شارەكان بەهۆی گرانی 
نەدەكرد،  قازانجی  گواس������تنەوەوە  تێچوونی 
بۆیە لە2009 و 2010 یاس������ای پاراس������تنی 
بەرهەمی نێوخۆی كشتوكاڵی دەرچووە، لەم 
روانگەیەوە باج لەسەر بەرهەمی بیانی دانرا 
گەرچی س������ەركەوتنی بەدەست نەهێنا، بۆیە 
بڕیارماندا بەپێی بارودۆخی ئاستی بەرهەمی 
ناوخۆیی ئەو سیستەمە پەیڕەو بكرێت، واتە 
كاتێك بەرهەمی ناوخۆی كەرتی كش������توكاڵ 
لەب������واری بەرووبوومێكدا باش بوو، ئەو كات 
باج لەس������ەر بەرهەمی بیانی ئەو بەرووبوومە 

دادەنرێت.
بەم������ەش كاتێك جووتی������ار بزانێت لەچاندنی 
بەرهەمێك������دا زیانی پێ ن������اگات، ئەو كات 
لەس������ەر بەرهەمهێنان و بگرە پێشخس������تنی 

بەرووبوومەكەشی بەردەوام دەبێت.
• لەهەرێم������ی كوردس������تان نزیك������ەی 400 
كێڵگەی پەلەوەر هەی������ە كەچی بازاڕەكانی 
كوردس������تان پڕ بووە لەبەرهەم������ی پەلەوەری 
بیانی، تەنانەت لەبواری كەرتی ئاژەڵیش������دا 

بەهەمانشێوە؟
- راس������تە بەپێی پێویست نەتوانراوە لەكەرتی 

ی  ر ە و ل������ە پە
ن  س������تا د ر كو
و  تو و كە ر س������ە

بین، كێش������ەی كەرت������ی پەل������ەوەر لەوەدایە 
تاكو ئێس������تا ناتوانین كێبركێ������ی بەرهەمی 
بیانی بكەین، ئەم������ەش بۆ كۆمەڵێك هۆكار 
دەگەڕێتەوە لەلایەك عەلەف لەدەرەوەی وڵات 
دێت و لەلایەكی ترەوە دەستی كار گرانە، بۆ 
رووبەڕووبوونەوەی ئەم بارودۆخە هەنگاوێكی 
نوێمان دەست پێكرد و 12 گروپی پرۆژەكانی 
پەلەوەڕمان بە ش������ێوەی بازنەیی دامەزراند، 
هەر گروپێك ملی������ۆن دۆلاریان لەحكومەتی 
هەرێمی كوردس������تان بۆ تەرخ������ان دەكرێت و 
بەشێوەی قیس������ت ئەو بڕە پارەیە وەردەگرن، 
بۆ ئەم مەبەس������تەش زیاتر لە 4 ملیار دینار 
تەرخانكراوە بۆ پاڵپشتی خاوەن پەلەوەڕەكان، 
ئەمەش وەكو پاڵپشتی سەربڕینی پەلەوەر، پێم 
وایە لە داهاتوودا بتوانین كێبركێی بەرهەمی 

پەلەوەری بیانی بكەین.
• ئای������ا تاچەند هەوڵ دەدرێ������ت پرۆژەكانی 
ئاودێ������ری و بەربەس������ت و بەن������داوەكان بەرەو 
پێشەوە ببرێت تاوەكو جارێكی تر رووبەرووی 
وشكەس������اڵی نەبینەوەو رووبەری زەوی بەراو 

فراوان بكەین؟
- زیاتر لە60%ی بودجەی پلانی ستراتیژی 
ب������ۆ كەرت������ی ئ������اوە، ئێس������تاكە لەهەرێمی 
كوردستاندا پرۆژەی باش دەستی پێكردووەو، 
هەنگاوی باش ب������ەرەو زیادكردنی رووبەری 
زەوی كش������توكاڵی دەنێی������ن و چ������ی تر هەر 
پش������ت بەئاوی باران نابەستین، لەبەرنامەی 
وەزارەتدایە 14 بەنداو لەهەرێمی كوردس������تان 
دروس������ت بكەین، لە هەرێمی كوردستان 154 
شوێن هەیە دەستنیش������ان كراون، بۆیە بەنداوە 
بچ������ووك و مامناوەندی و گەورەكان لەپلانی 
وەزارەتدایە ب������ۆ ئەم مەبەس������تەش 3 بەنداو 
لەقۆناغ������ی جێبەجێكردندان و زیاتر لە 100 

ئاودێری  ل������ە پرۆژەی 
 2010 بەرنامەی 

دایە، هەروەها دیراس������ەتی پرۆژەی شەمامك 
تەواو بووەو بەتەواوبوونی پرۆژەكەش دەتوانرێت 
80 ه������ەزار دۆنم زەوی كەڵك������ی لەو پرۆژە 
ئاودێرییە گرنگە وەربگرێت و چۆتە قۆناغی 
ئاودێری  پ������رۆژەی  بەتەواوبوونی  تەندەرەوە، 
ش������ەمامگ هەنگاوێكی گەورە بۆ كەرتی 

كشتوكاڵ لەهەرێمی كوردستان دەنرێت.
 لەكۆتای������ی دا بەڕێز وەزیری كش������توكاڵ و 
س������ەرچاوەكانی ئاو ئام������اژەی بەوەكرد كە 
پێی������ان خۆش  وەزارەتی كش������توكاڵ  وەك������و 
نیی������ە زەوییە كش������توكاڵییەكان بكرێنە زەوی 
نیش������تەجێبوون، بۆیە پێویستە هەنگاو بەرەو 
گەورەبوونی ش������ار بدرێت بەشێوازی ستوونی 
نەك ئاس������ۆیی، هاوكات بەڕێزیان س������ەبارەت 
بەپەتاو نەخۆشییەكانی كشتوكاڵی و ئاژەڵی 
گووتی : لە دوو س������اڵی راب������ردوودا كەرتی 
كشتوكاڵ زیانی گەورەی لێكەوتوو نەخۆشی 
و پەت������ای ئاژەڵی������ش زیادیكردب������وو، بەڵام 
ئەمس������اڵ هەنگاوی جیددی و بەردەوام بۆ 
رووبەڕووبوونەوەی ئەو گرفت و كێشانە نراوەو 
جێی دڵخۆشیش������ە ئەمساڵ ئاژەڵ لەدەرەوەی 
وڵات دێتەوە، لەبەرنامەی وەزارەتیش������دایە بۆ 
ساڵی داهاتوو لەناوچە جێناكۆكەكان لەسنجار 
ت������ا خانەقین چەن������د كەرەس������تەیەكی ئاودان 
دابەش بكرێت و لە قەرزی كشتوكاڵیشدا وەكو 
هەرێمی كوردستان مامەڵەیان لەگەڵ بكرێت 
و تۆوی باوەڕپێكراویان بدرێتێ. لە بەعشیقە 
س������ەرقاڵی پرۆژەیەكی زەیت������ی زەیتوونین و 
چەند بیرێكی ئێرتوازیش دادەنرێت و نەمامی 

زەیتوونیان بەسەردا دابەش دەكرێت.

پلانی پەرەپێدانی 
كەرتی كشتوكاڵی 

لەساڵی 2009 
لەكابینەی پێنجەم 

دەستی پێكراو 
لەم كابینەیەش 

تەواوكاری 
بەرنامەو 
پلانەكانی 

هەمان كابینەین 

بەپێی ئاستی 
بەرهەمی 
كشتوكاڵی 
ناوخۆیی 

سیستەمی دانانی 
باج لەسەر 

بەرهەمی بیانی 
پەیڕەو دەكرێت

ژمارە )803( 

